
Tesavvuf u sjeveroistocnoj
Bosni-Zbornik radova
povodom 30 godina od
otvorenja tekije Sejh Ahmed
Nuruddin u Tuzli (prir. Edib
Kravi¢ i Hasan Mustafi¢

Udruzenje derviskih redova Tarikatski centar u Bosni
i Hercegovini i MedZlis Islamske zajednice Tuzla,
Sarajevo/Tuzla, 2925. (Doc. dr. Ahmed Hatunic)

Zbornik sadrzi radove devetnaest autora koji su
ovim znacajnim povodom obradili teme iz podrudja
islamskih nauka, kulture i civilizacije islama i mu-
slimananasih prostora s posebnim i dominirajué¢im
tematskim fokusom na sufijsko misljenje i praksu
opcenito. Uvodnik u djelo napisao je jedan od ured-
nika Sejh Edib Kravié, predgovor muftija tuzlanski
dr. Vahid ef.-Fazlovi¢, a recenzenti ove knjige-zbor-
nika su prof. dr. Cazim HadZimejli¢ i doc. dr. Ahmed
Hatunid.

Spomenimo da se u Tuzli, u viemenskom okviru
od nesto viSe od godinu dana obiljezavaju dva vazna
jubileja koja su vezana za tesavufsku praksuimisao
u tuzlanskom kraju opéenito, a za naksibendijsku te-
kiju $ejh Ahmed Nurudin posebno. Prvijubilej, kojije
vec obiljezen, je trideset i peta godisnjica akademije
Sebi-arus koja je obiljezena s kraja 2024. godine, uz
organiziranje niza manifestacija i izdavanje vazne
publikacije koja je obuhvatila sadrzaje akademija u
posljednjih vise od trideset godina. Druga vazna go-
disnjica koju obiljezavamo u tekucoj 2026. godini i
kojoj idemo u susret pisanjem radova i organizira-
njem naucénih skupova jeste trideseta godisnjica ob-
nove, rada i djelovanja naksibendijske tekije u Tuzli
koja nosi ime plemenitog Sejha Ahmed ef. Mesic¢a—
Ahmeda Nurudina.

Na razmedu dva stoljeca, u godi-
namarataimira, postratnog obnav-
ljanja institucija, objekata, i lijeCenja
mnogobrojnih ratnih rana, ukljucu-
juciiiskustvo genocida u Srebrenici
koji se desio upravo u Sirem tuzlan-
skom kraju, BoSnjaci ovoga pod-
rucja, tada mladi i poletni ljudi, a
danas ljudi u zrelim godinama po-
kretali su vazne projekte, te vri-
jednim sadrzajima, aktivnostima
i programima ispunjavali bosnjac-
ko-muslimanske obnovljene insti-
tucije poput Muftijstva tuzlanskog,
Behram-begove medrese, Behram-
begove biblioteke, vakufa Behram-
bega i Turali- bega, lista Hikjmet,
Kulturnog drustva Preporod, akade-
mije Sebi-arus, te ponovno tekije koja
djeluje u Gradu Tuzli nakon desetina
godina njenoga neprisustva u mate-
rijalnome vidljivome smislu.

Ukoliko se osvrnemo unatrag pro-
misljajudi o islamskom djelovanju u
tuzlanskom kraju u posljednjih neko-
liko desetljeca, tacnije od agresije na
Bosnu i Hercegovinu do danas, uvi-
djet ¢emo veliki pomakiprogres bilo
da seradi o materijalnoj infrastruk-
turi islamskih vjersko-obrazovnih
objekata ili pak znanstveno-duhov-
nome naslijedu koje je iznjedrilo
veliki broj nau¢nih skupova, kolo-
kvija, predavanja, tribina, promo-
cija, razgovora na odredenu temu,
publikovanja Casopisa, zbornika,
knjiga... Sve se odvijalo, uz pomo¢
UzviSenoga, kome se zahvaljujemo
na prilikama i mogué¢nostima, od

strane znacajnog broja obrazovanih i
svjesnih muslimana, a pod rukovod-
stvom Islamske zajednice i njenih
autoriteta koji su doslovno pratili i
pomagalirealizaciju svih pozitivnih
ideja koje su se ticale misije islama,
dok su neke od njih, one najvaznije,
pomno planirali, osmisljavali i pra-
tili njihovo izvrsavanje i etabliranje
do danasnjega dana.

Medu brojnim muslimanima koji
suna svojim ple¢ima iznijeli obnovu
tradicije islamske misije u Tuzli i
njenih institucija posebno se izdvaja
skupina vrijednih ljudi, ispunjenih
energijom, voljom i Zeljom da ob-
nove tesavvufsko djelovanje i nje-
govo prisustvo kroz sufijsku misao i
praksu. Oni sunatom planu ostavili
neizbrisiv trag, kako u pogledu obje-
kata i organizacije, tako i u samom
djelovanju.

Njihov doprinos nije ostao ograni-
¢en samo na Tuzlu, nego se prosirio
i na prostor sjeveroisto¢ne Bosne,
koji je nakon agresije na Bosnu i
Hercegovinu razdijeljen na vise ad-
ministrativnih jedinica i pravnih
okvira. Ipak, takve podjele nisu spri-
jecile protok ljudi, ideja i djelovanja.
Zato se sve te granice u ovom sluc¢aju
pokazuju kao relativne i gotovo ne-
postojeée, bududi da aktivnosti na
planu islamske misije ostavljaju do-
jam jedinstvenog prostora na kojem
se sinhronizirano, pazljivo i planski
svakodnevno djeluje.

Tekija Sejh Ahmed Nurudin, od
svoga osnivanja u poratnoj 1996.



Tesavvuf u sjeveroisto¢noj Bosni

247

godini, zauzima zapazeno mjesto
u Gradu Tuzli svojim prisustvom,
djelovanjem i duhovnim utjecajem
koji iz nje zraci kroz odgoj nekoliko
generacija mutesavvifa i ljubitelja
sufijskog puta. Taj put satkan je od
spominjanja UzviSenog, duhovnog
prociséenja i uzdizanja kroz velica-
nje i slavljenje Gospodara svih svje-
tova, razumijevanja rije¢i Objave
te nastojanja da se u licnom Zivotu
pojedinaca slijede i forma i suStina
kur’anske objave i puta Poslanika, za-
vrsitelja Muhammeda, s.a. v.s. To su
ciljevi koji stoje pred sufijskom misi-
jomizbogkojih se odrzavaju zikrovi,
dove, mevludi, akademije, katedre
Mesnevije i derviski sohbeti. Sve su
to aktivnosti koje imaju svoju vjer-
sku, odgoju, socijalnu, kulturolosku
dimenzijuiulogu putem kojih se do-
punjujeinadograduje misijaimamai
muallima u dzamijamaimektebima
naSega kraja tvoreci takojedinstvenu
cjelinu djelovanja i sintezu bitisanja
na nacin da su tesavvufska djelova-
nja dio aktivnosti Islamske zajednice
koji su medusobno visestruko i du-
boko isprepleteni shodno zajednic-
kim ciljevima, pozitivhom praksom
imedusobnim postovanjem na putu
sticanja zadovoljstva UzviSenoga
Allaha.

Pred nama je Zbornik radova koji
ukazuje na neke aktivnosti naksi-
bendijske tekije u Tuzli, njenih pred-
vodnika, sljedbenikaisaradnika, ali
Sto je vaznije od toga, pokazuje zao-
kruzeneizreleduhovneiznanstvene

izdanke koji su iz nje proizasli kroz
napise i radove velikog broja autora
koje ujedinjuje sufijska misaoinasto-
janje da se ona rasvijetli pred o¢ima
nase Citalackeivjernickejavnosti, da
se pravilno razumije u logickim ra-
sudivanjima ljudi, da se razbiju odre-
deni stereotipi i predrasude glede
sufijaisufizma te na koncu, da sufij-
ska misao u formi odgoja, bontona i
pristupa prema ljudima zazivi u vjer-
nickoj praksi vjernika muslimana i
njihovih dZemata.

Zbornik obuhvata ¢itav niz oz-
biljnih i vaznih tema iz oblasti te-
savvufske misli i prakse, historije
islamske kulture i civilizacije te
sufijskih tarikata, koje su obradili
nasi ugledni autori - imami i inte-
lektualci. U prvoj cjelini zastupljeni
su, izmedu ostalih, sljedeéi radovi:
“Tesavvuf u Hik(j)metu” dr. Seada
Seljubca, “Ibn Haldunovo poima-
nje tesawufa” dr. Mensura Husic¢a,
“Tesavvuf - odgoj, fenomenoloski
pristup duhovnoj pedagogiji” dr.
Nedima Ciriéa, “Silsila nak$iben-
dijskog tarikata: od Poslanika
Muhammeda, a. s., do Tekije Sejha
Ahmeda Nuruddina” mr. Mehmeda
Causeviéa, “Naksibendijski tarikat
u Bosni i Hercegovini u periodu od
1996.d0 2019. godine: obnova, struk-
tura i djelovanje, sa posebnim osvr-
tom na tekije/zavije i medzlisi-halke
na prostoru sjeveroisto¢ne Bosne”
prof. Suada Behluloviéa, “Sazilijski
tarikat u Bosni i Hercegovini” dr.
Edina Dedica, “Tekije u sjeveroi-

stocnoj Bosni” Sabita ef. Mehidica,
“Naksibendijska tekija Sejh Ahmed
Nuruddin” Hasana Mustafiéa,
“Dovista na podrudju sjeveroi-
sto¢ne Bosne” dr. Elvira Duranoviéa,
“Turbeta u sjeveroisto¢noj Bosni”
Kemala Nurkica i “Tekija Hamza-
Dede Orloviéa u Konjevié Polju” dr.
Adiba bozi¢a. Tiradovi ¢ine prvu cje-
linu ovog Zbornika.

Drugu cjelinu ¢ine radovi posve-
¢enivaznim li¢nostima tesavvufske
misli i prakse na Sirem tuzlanskom
podrucdju: Sejhu Hamzi Baliji, Sejhu
Hasanu Kaimiji-Babi, Sejhu Mustafi
Gaibiji, hadzi hafizu Salihu efen-
diji Sulji¢u (Sejhu Kugi), Muhamedu
Sejfudinu Iblizoviéu, Sejhu dr.
Mehmedu Samiju Serbié¢u, Sejhu
hadzi Mehmedu efendiji Hafizovi¢u
i Sejhu Ahmedu ef. Mesic¢u. Svaki od
ovih radova na svoj nacin doprinosi
boljem razumijevanju sufizma te
upoznavanju s historijom tesavvuf-
ske misli i prakse na Sirem tuzlan-
skom podrucéju. Posebnu vrijednost
ove cjeline predstavlja temeljita
obrada zivotnog puta i uloge osam
sufijskih Sejhova i autoriteta koji
su djelovali na prostoru tuzlanske
regije, ¢ime se njihova misija trajno
¢uva od zaborava i prenosi buduéim
generacijama.

Zbog Zbornika koji je napisan
vrijednim povodom, Citavoga niza

vaznih tema koje su znanstveno i
ozbiljno obradene u ovoj publikaciji,
obrade Zivotopisa Sejhova i autori-
teta sufizma tuzlanskoga kraja u
proslosti, aktualizacije i naglasava-
nja duhovnostii njegovih obzorja u
eri dominacije materijalizma i ma-
terijalnoga, Citavog niza temeljitih
osvrta i pregleda nase proslosti i
vjerskoga djelovanja kroz tesavvuf,
sa zadovoljstvom preporucujem ovu
publikaciju nasoj znanstvenoj i Cita-
lackoj javnosti.

Siguran sam da ona moze posluziti
kao vrijedna baza podataka onima
koji izucavaju sufijska djelovanja i
proslost tesavvufske misli i prakse
tuzlanskoga kraja. Radoznalima ¢e
ovaj Zbornik biti izuzetan informa-
tor o sufizmu u teoriji i slijedenju u
sjeveroistocnoj Bosni, a onima koji se
dodatno Zele baviti naukom i nasom
kulturnom historijom ova knjiga ce
ponuditiniz osnova, polaznih tacaka
iizvorainspiracije uistrazivanjuipi-
sanju na temu duhovnosti, sufizma,
morala, derviskih redova, dovista, iz
mnogobrojnih nau¢nih uglova: vjer-
skih, historijskih, filozofskih, peda-
goskih, socioloskih i kulturoloskih,
¢ime bi se mogla nadopuniti i prosi-
riti nauc¢na dobit ovoga Zbornika.

Ahmed Hatunié




